
ABSTAK 

 

Kajiaan ini bertujuan untuk mengkaji kerja-kerja penampalan jalan berlubang dengan 
menggantikan simen kepada arang batu. Kajian ini dilakukan di Makmal Ikram, Bangi untuk 
menjalankan ujian ketahanan iaitu Ujian Marshall. Tujuan utama kajian ini adalah untuk 
menentukan peratusan terbaik bagi pengganti dan membandingkan kekuatan campuran asal 
dan campuran baru. Peratusan arang batu yang telah dipilih untuk dijalankan adalah 0%, 5%, 
10% dan 15%. Berdasarkan hasil kajian, didapati bahawa hanya peratusan arang batu 
terendah iaitu 5% berjaya untuk mendapatkan hasil yang memberansangkan dan hampir sama 
dengan campuran asli yang mengandungi simen sebagai bahan pengisi yang digunakan dalam 
kerja penampalan lubang yang sebenar di jalan raya. Hal ini boleh dilihat daripada bentuk 
fizikal sampel yang dibuat, permukaan bitumen kek sampel adalah licin dan rata berbanding 
bitumen kek sampel campuran yang sebenar. Selain itu, kajian dapat mengenal pasti bahawa 
semakin rendah peratusan arang batu yang digunakan, maka semakin berjaya keputusan yang 
diperolehi. Diharapkan dengan maklumat yang diperolehi daripada kajian ini dapat 
membantu bakal pelajar atau pekerja yang mahu mencuba menggantikan simen kepada arang 
batu di dalam kajian kerja-kerja penampalan jalan berlubang. Selain itu, diharapkan agar 
kajian ini dapat dijadikan sebagai satu panduan dan rujukan pengkaji lain untuk kajian pada 
masa akan dating. 

 

  



 

BAB 1 

PENGENALAN 

 

 

1.1 PENDAHULUAN 

Pothole adalah salah satu kerosakan yang terjadi apabila sebahagian bahan turapan pecah atau 
tertanggal dan membentuk lubang di permukaan jalan raya. Penampalan jalan berlubang 
adalah salah satu program yang terdapat dalam kerja-kerja penyelenggaraan jalan. Kerja 
menampal jalan berlubang melibatkan pembersihan jalan berlubang, penyemburan (tackskot), 
tampal dan padatkan tampalan pada lubang. 
 

 

1.2 LATAR BELAKANG KAJIAN 

Kajian ini dijalankan bagi mengkaji dan mengenalpasti keberkesanan penggunaan arang 
dalam kerja penampalan atau penurapan jalan raya. Pada masa ini, kebanyakan pembinaan 
turapan asfalt di negara ini menggunakan bitumen asli gred 80/100 dan 60/70 sebagai bahan 
pengikat dalam campuran asfalt. Kementerian Kerja Raya memaklumkan bahawa teknologi 
campuran asphalt (CMA) adalah antara kaedah penurapan jalan baharu yang boleh 
mengurangkan keretakan, aluran dan kos penyelenggaraan masa panjang yang menjimatkan.  

 

1.3 PENYATAAN MASALAH 

Isu kerosakan jalan yang berlaku di lokasi kajian iaitu di (tidak pasti lagi) adalah jenis 
kerosakan jalan sedia ada seperti retak, rutting, surface delamination, stripping dan excessive 
patching. Kerosakan yang dialami adalah berpunca daripada kenderaan berat yang lalu dan 
kerosakan sedia asa akibat kegagalan penampalan berulang. Akibatnya, jalan dilalui oleh 
pengguna di kawasan sekitar dan yang melalui jalan tersebut mengalami keretakan dan 
berlubang. Punca keretakan dan jalan yang berlubang juga disebabkan oleh muatan lori dan 
kenderaan yang banyak melalui jalan tersebut sehingga mengakibatkan jalan tersebut rosak 
(Kementerian Kerja Raya, 2018). Penggantian simen kepada arang juga dapat menjimatkan 
kos penyelenggaraan dan meningkatkan usia jalan tersebut 

 

1.4 OBJEKTIF KAJIAN 

Berdasarkan persoalan kajian, terdapat dua objektif telah disenaraikan seperti berikut: 

• Menentukan peratusan terbaik bagi pengganti 

• Membandingkan kekuatan campuran asal dan campuran baru 



1.5 SKOP KAJIAN 

Skop untuk kajian ini meliputi keseluruhan perlaksanaan kajian yang dijalankan bagi 
meningkatkan lagi kefahaman dan pengetahuan mengenai tajuk yang telah dipilih. Kajian ini 
dijalankan untuk menghasilkan campuran bahan yang mana mengandungi bahan kitar semula 
serta untuk mengkaji peritus yang terbaik. 

 

 

1.6 KEPENTINGAN KAJIAN 

Melalui kajian ini, dengan penggunaan teknik tersebut iaitu penggantian simen kepada arang, 
turapan aspalt akan berada dalam tahap yang berpanjangan dan mempunyai ketahanan yang 
lebih lama dan dapat mengurangkan risiko keretakan dan kerosakan jalan yang berlaku dari 
beban yang diterima oleh kenderaan bermotor. Maka, manfaat daripada kajian yang 
dijalankan terhadap penggunaan teknologi tersebut adalah diharapkan dapat menjamin 
keselesaan pengguna jala raya secara tidak langsung dapat memberikan kelesaan kepada 
komuniti persekitaran yang berhampiran dan jalan tersebut selamat digunakan pada bila-bila 
masa serta mengurangkan kos pembaikan jalan dalam tempoh masa panjang. 

 

 

1.7 DEFINASI KAJIAN/ ISTILAH 

Penampalan adalah proses mengisi lubang atau kawasan yang digali di turapan asfalt. Tanpa 
penampalan tepat pada masanya, air boleh memasuki subgrade dan menyebabkan kegagalan 
turapan yang lebih besar dan lebih serius. 

 

 

1.8 RUMUSAN 

Bab ini telah menghuraikan dan menjelaskan perkara-perkara yang menjadi asas dan hala tuju 
bagi projek ini. Di dalam bab 1 ini latar belakang projek, penyataan masalah, objektif projek, 
kepentingan projek dan takrifan istilah telah dihuraikan. Objektif projek turut ditentukan 
berdasarkan masalah yang telah dibincangkan. Projek ini turut diberi limitasi agar projek ini 
munasabah untuk dilakukan dan tidak terpesong dari matlamat dan objektif asal. Akhir sekali, 
diharapkan projek ini dapat memberi manfaat kepada banyak pihak terutamanya pelajar dan 
pensyarah Jabatan Kejuruteraan Awam semasa kerja amali dijalankan. 


